
ҚАЗАҚСТАН РЕСПУБЛИКАСЫНЫҢ
ЗАҢЫ


Қазақстан Республикасының кейбір заңнамалық актілеріне парламенттік оппозиция мәселелері бойынша 
[bookmark: _GoBack]өзгеріс пен толықтырулар енгізу туралы

1-бап. Қазақстан Республикасының мына заңнамалық актілеріне өзгеріс мен толықтырулар енгізілсін:
1. «Қазақстан Республикасы Парламентiнiң комитеттерi мен комиссиялары туралы» 1997 жылғы 7 мамырдағы Қазақстан Республикасының Заңына (Қазақстан Республикасы Парламентінің Жаршысы, 1997 ж., № 9, 
94-құжат; 1999 ж., № 12, 398-құжат; 2009 ж., № 8, 44-құжат; 2015 ж., № 21-II, 130-құжат; 2017 ж., № 16, 56-құжат):
7-бап мынадай редакцияда жазылсын: 
«7-бап. Палаталардың тұрақты комитеттерiнiң төрағалары, егер осы Заңда өзгеше белгіленбесе, Сенат, Мәжiлiс отырысында депутаттар арасынан ашық немесе жасырын дауыс беру арқылы Палата депутаттары жалпы санының көпшiлiк даусымен сайланады.
Парламенттік оппозицияның өз депутаттарының арасынан  Парламент Мәжілісі  тұрақты комитеттерінің  төрағасы лауазымына кандидатура ұсынуға құқығы бар. Парламент Мәжілісі тұрақты комитеттері бірінің төрағасы   Парламент Мәжілісі депутаттары жалпы санының көпшілік даусымен Мәжіліс отырысында ашық немесе жасырын дауыс беру арқылы парламенттік оппозиция депутаттарының арасынан сайланады.».
2. «Бұқаралық ақпарат құралдары туралы» 1999 жылғы 23 шілдедегі Қазақстан Республикасының Заңына (Қазақстан Республикасы Парламентінің Жаршысы, 1999 ж., № 21, 771-құжат; 2001 ж., № 10, 122-құжат; 2003 ж., № 24, 175-құжат; 2005 ж., № 13, 53-құжат; 2006 ж., № 1, 5-құжат; № 3, 22-құжат; 
№ 12, 77-құжат; 2007 ж., № 12, 88-құжат; 2009 ж., № 2-3, 7-құжат; № 15-16, 
74-құжат; 2010 ж., № 5, 23-құжат; № 22, 130-құжат; 2011 ж., № 1, 2-құжат; 
№ 11, 102-құжат; 2012 ж., № 2, 13-құжат; № 3, 25-құжат; № 15, 97-құжат; 
2013 ж., № 1, 2-құжат; № 10-11, 56-құжат; № 14, 75-құжат; 2014 ж., № 2, 
11-құжат; № 10, 52-құжат; № 14, 84-құжат; 2015 ж., № 20-ІV, 113-құжат; 
№ 22-V, 156-құжат; 2016 ж., № 6, 45-құжат; № 23, 118-құжат; 2017 ж., № 9, 
18-құжат; № 24, 115-құжат; 2018 ж., № 10, 32-құжат; № 15, 46-құжат; № 24, 
93-құжат; 2019 ж., № 1, 4-құжат; № 7, 37-құжат):
4-3-бапта:
7-1) тармақшасындағы «республикалық» деген сөз «парламенттік көпшілік пен парламенттік оппозицияның қызметін көрсетуді қоса алғанда, республикалық» деген сөздермен ауыстырылсын;
мынадай мазмұндағы 7-2) тармақшамен толықтырылсын:
«7-2) Қазақстан Республикасының Орталық сайлау комиссиясы бекітетін мемлекеттік бұқаралық ақпарат құралдарында парламенттік көпшілік пен парламенттік оппозиция партияларының қызметін көрсететін эфир уақыты мен баспасөз жарияланымдарының  көлемін салыстырып есепке алу тәртібі мен әдістемесін келіседі;».
[bookmark: z1480]2-бап.  Осы Заң 2020 жылғы 1 қыркүйектен бастап қолданысқа енгізіледі.

